
پەروەردەكردنــی  »لــە  دەڵێــت:  سۆخۆملینســكی  رووســی  نووســەری 
خۆشەویســتیدا، ژن رۆڵــی ســەرەكی دەبینێــت، چونكــە ژن هــەر دایكــی 
منداڵ نییە، پیاویش پەروەردە دەكات«، هەروەها دەڵێت: »ئەوە ژنی ئازا 
و بەهێز و دڵســۆزە، پیاوی ئازا و بەهێز و دڵســۆز دەخوڵقێنێت و پیاو لە 

ژنی رۆح دەوڵەمەندەوە، فێر دەبێت، قەدری جوانی بگرێت«. 
شــیرین ئامێــدی ئەندامــی ئەنجومەنی ســەركردایەتی پارتی دیموكراتی 
ئــەوەی  حوكمــی  »بــە  كــە  دەكات  ئــەوە  باســی  ســەرەتا  كوردســتان، 
هاوسەرگیری سوننەتی ژیانە و واجبێكی شەرعییە، كوڕان و كچان كە 
دەگەنە تەمەنی باڵغبوون بیر لەپێكهێنانی ژیانی هاوسەری دەكەنەوە، بۆ 
ئــەوەی لە رێگەی ئەو پرۆســەیەوە بگەنــە لوتكەی كامڵبوون بە تەواوی 
ماناكانیــەوە، بــەڵام لێــرە و لەوێ دەبینین هەندێك لە پیاوان بە تەنیا ژیان 
بەســەر دەبەن، دیارە ئەوە زیاتر پەیوەندی بە روانگەی خۆیانەوە هەیە كە 
چــۆن لــە ژیان دەڕوانن، بەڵام هەندێك هۆكاری دیكەشــی هەیە، لەوانە: 
هــۆكاری دەروونــی، ئابــووری، جەســتەیی و...تاد، بــەڵام زۆرینەی ئەو 
پیاوانــەش حــەز بەو ژیانە تەنیاییە ناكەن، بەدڵنیاییەوە ئەوانیش حەز بەوە 
دەكەن خێزان و منداڵیان هەبێت، چونكە یەكێك لە پرەنســیپە گرنگەكانی 
ژیان دروســتكردنی ژیانی هاوبەشــە، دروستكردنی ئەو ژیانە هاوبەشەش 
ئارامی و ئاسوودەیی و ئاشتەوایی بەم دوو مرۆڤە دەبەخشێت و خێزانێكی 
دروســت پێكدەهێنــن، مرۆڤیــش كە نەتوانێ ناو ماڵــی خۆی رێك بخات، 
چۆن دەتوانێ ماڵی دراوســێكەی رێكبخات، چۆن دەتوانێ ئامۆژگاری 

كەسانی دی بكات؟
شــیرین ئامێــدی لــە درێژەی قســەكانیدا جەختی لەوە كــردەوە كە ئافرەت 
رۆڵــی ســەرەكیی لە هەمــوو كایەكانی ژیاندا هەیە، ســەبارەت بە ژیانی 
خۆیشــی گوتــی: »ئەگەرچــی من لــە پێگەیاندنی هاوســەرەكەم رۆڵی 
وام نەبــووە، بەپێچەوانــەوە ئــەو هەموو ئاســانكارییەكی بۆ گەشــەكردنی 
من كردووە، بەڵام ئەوە دەگمەنە و لە ئاســتی گشــتیدا ســەلمێندراوە كە 
پیاو بە تەنیا كامڵ نییە و هەر پیاوێكی كامڵیش ئافرەتێكی بە توانای 

لەپشتە«.
پڕۆفیســۆری یاریــدەدەر رێــزان ئەحمــەد لــە كۆلێــژی پــەروەردە بەشــی 
پەروەردەیــی و دەروونــی، رایوایــە »بەشــێوەیەكی گشــتی ئــەو پیاوانەی 
كــە دەچنــە نــاو پرۆســەی هاوســەری گۆڕانــكاری جۆراوجــۆر بەســەر 
ژیانــی رۆژانەیانــدا دێــت، نموونەی پلەوپایــەی كۆمەڵایەتی و ئابووری 
و رۆشــنبیری، گۆڕانكارییــە ئەرێنییەكانــی پیــاو لــە دوای پرۆســەی 
بــۆ ســەر ئاســتی رۆشــنبیری و توانــا و  هاوســەرگیری دەگەڕێتــەوە 
لێهاتوویی هاوسەرەكەی، وتەیەكیش هەیە دەڵێت: )لەدوای هەر پیاوێكی 
مەزن ئافرەتێكی مەزن هەیە(، لەسەرووی هەموو ئەوانەوە بە هاوسەربوون 
هۆكارێكە بۆ دروستبوونی سەقامگیری دەروونی، ئەوانەی چوونەتە ناو 
ئەو پرۆســەیە لە رووی دەروونییەوە تا ئاســتێك ســەقامگیرن، پێچەوانەی 
ئەوانەی كە نەچوونەتە ناو ئەو پرۆسەیە ئەوان هەمیشە بیر لەوە دەكەنەوە 
كــە چــۆن هاوســەرگیری بكــەن و كــێ بكەنە هاوبەشــی ژیانیــان، بەڵام 
پیــاوی خــاوەن هاوســەر لــەم رووەوە باری دەروونی جێگیــرە و لەبری ئەوە 
بیر لە شتی دیكە دەكاتەوە، لەو حاڵەتەدا ئیمتیازات و پێشكەوتنی زیاتر 
دەبێت، تەنانەت لە رووی كۆمەڵایەتیشــەوە زۆر لە پیاوانی بێ هاوســەر 

جیاوازتــرن«، گوتیشــی: »ئێمــە كۆمەڵێــك دابونەریتــی كۆمەڵایەتیمان 
هەیــە، ئەگــەر پیاوێك زگورتی بێت و بە تەنیا بژی، ئافرەت لەســەردانە 
خێزانییەكانیــش ناتوانــێ بچێتــە ماڵەكــەی، تەنانــەت ئەگەر ئەو كەســە 
بــەڵام هاوســەرەكەی لەمــاڵ نەبێــت، بەهەمــان  هاوسەریشــی هەبێــت، 
شــێوەیە، چونكــە كۆمەڵگەكەمــان ئــەوەی قبــوڵ نییــە، بۆیە لــە هەموو 
حاڵەتەكاندا كە پیاو دەچێتە ناو پرۆســەی بەهاوســەربوون، ســنوورێك بۆ 

هەڵسوكەوتەكانی خۆی دادەنێت«.
رۆژنامەنــووس هۆشــمەند چەكوانــی، ســەبارەت بــە هەمان پــرس دەڵێت: 
»مــن هەمیشــە گوتوومــە )مرۆڤبــوون بەر لە رەگەز بــوون( واتا با ئێمە 
مرۆڤەكە ببینین، ئینجا پێوەری نێر و مێ بێنینە ســەرخوانی قســەكردن، 
ئاخــر ئــەم دووانەیــەی پێیــان دەگوترێــت نێــر و مــێ، دووانەێكــی تــەواو 
گونجــاون بــۆ یەكتــری و تــەواوكاری یەكتریــن، زۆر بەدڵنیاییەوە یەكێك 
لە جوانترین نەخشــەكانی خودا خوڵقاندنی ئەم دووانەیە. دەشــێ لەبەشێك 
لــە بەشــەكانی ژیان ئەم دووانە بەبێ یەكتــر هەڵبكەن، بەڵام بۆ قۆناغی 
دوور و درێژ دووربوون لەیەكتری مەحاڵە. بۆیە بەدیدی من هیچ یەكێك 
لــەم دووانــە كامــڵ و تەواو نابن تا ئەوكاتــەی بەیەك نەگەن، ئاخر نە نێر 
بــە تەنیــا و نــە مێ بە تەنیــا ناتوانن وەچەو منــداڵ بخەنەوە، ئیدی هەر 
ئەمەشە وایكردووە كە لەنێو نەتەوەكانی دنیاداو لەسەرتاسەری گەردووندا 
لەنێــو مــرۆڤ و تەنانــەت بوونەوەرەكانــی دیكەشــدا فۆرمــی جیاجیــای 
پێكەوەژیانــی ئــەم دووانەیە هەیە«، گوتیشــی: »هەردوو ڕەگەزی نێر و 
مــێ تــەواوكاری یەكترن، بەڵام لەهەمان كاتدا ناكرێت رۆڵی ژنێكی ژیر 
و زانا لە دروســتكردنی خێزان و پیاوێكی كامڵ و نەوەیەكی تەندروســتدا 
لەبیر بكرێت. ئاخر هەر ئەو كچ یان ژنەیە كە دەبێتە هاوســەر و دایك و 

دواتریش یەكەم مامۆستا و ئامۆژگار دەبێت بۆ منداڵەكان«.
ئەندازیار ئەمجەد قەرەداغی، لە دەستپێكی قسەكانیدا باسی ئەوە دەكات 
كــە »لــە ئێســتای كوردســتاندا پێوەنــدی خێزانــی و روانینمــان بۆ رۆڵی 
ئافرەتــان لــە كۆمەڵگەدا چووەتە قۆناغێكی دیكەوە، ئەو بیرە تەســكەی 
كە جاران بەرامبەر بە ئافرەتان هەبوو، ئێستا زۆر گۆڕاوە، لەو گۆڕانەش 
خودی ئافرەت رۆڵی هەبووە و توانیویەتی بیســەلمێنێت كە شانبەشــانی 
پیــاو دەتوانــێ  كەســێكی بەرهەمهێــن بێــت، لــەوەش زیاتــر هــەر ئافرەتــە 
كۆڵەگــەی پەیوەندییەكانی نێو خێزانــە، وێڕای ئەرك و ماندووبوونەكانی 
خۆی، بەردەوام ســۆز و خۆشەویســتییەكی زیاتر بە هاوســەر و ســەرجەم 
ئەندامانــی خێزانەكــەی دەبەخشــێت، مــن بەشــبەحاڵی خــۆم لــە ژیانــی 
رۆژانەمدا لە هاوسەرەكەم ئەوە بەدی دەكەم، هەرچەندە هاوسەرەكەم وەكو 
من ماندووە بە راپەڕاندنی كارەكانی لە دەرەوەی ماڵ، بەڵام لە ماڵەوەش 
توانیویەتی ئەو بۆشــاییەی كە لەئەنجامی پاڵەپەســتۆی كار و هیلاكی 
مێشك دروست دەبێت، بە زیادەوە پڕ بكاتەوە، ئەوەش هێزێكی خواییە كە 

پیاو ناتوانێت ئەنجامی بدات.
راگەیاندنــكار و چالاكــی بــواری ئافرەتان كەتــان خادیمی، هێما بۆ ئەوە 
دەكات كە هەموو بیرمەندان رایانوایە ئافرەت یەكەم دینەمۆی پەروەردەیە، 
گوتیشــی: »ئەمە بەو مانایە نییە كە پیاو بەرپرس نییە، یان تەنها ژن 
تەنهــا كاری پەروەردەیــە، بەڵكــو ئــەوە دەگەیەنێــت كــە ژن لە پڕۆســەی 
پێگەیانــدن و پــەروەردەی منداڵــدا توانــا و كاریگــەری لە پیــاو زۆرترە و 

لە پشت هەر پیاوێكی مەزن
 ئافرەتێك هەیە

لەگەڵ دەستپێكی 
سەرهەڵدانی مرۆڤ، ئافرەت 
لە رێكخستنی خێزان و 
دروستكردنی پیاوی مەزن 
رۆڵی گرنگی هەبووە، سەبر 
و ئارامی و بەخشندەیی 
ئافرەتیش وایكردووە ژیان 
بەردەوام بووە، تەنانەت 
گەورەیی پێگەی ئافرەت لە 
ناو كۆمەڵگەدا هاوكێشەیەكی 
دروست كردووە، كە كوڕان 
تا نەچنە ناو پرۆسەی 
هاوسەرگیری بە پیاو 
حیساب ناكرێن، پیاوانی 
زگورتی و بێ هاوسەریش 
بەتایبەتی لەكۆمەڵگەی 
كوردیدا پێگەیەكی لاوازی 
كۆمەڵایەتییان هەیە. بۆ 
نموونە: بە هۆی نەریتی 
كۆمەڵایەتی ئەگەر پیاوێك 
زگورتی بێت، ئافرەت 
لەسەردانە خێزانییەكانیش 
ناتوانێ سەردانی بكات. 
بەشداربووانی ئەم راپۆرتەی 
گوڵان زیاتر ئەو پرسە شەن و 
كەو دەكەن.

تەنانەت پیاویش پەروەردە دەكات، مامۆســتا هەژار موكریانی لەچێشــتی 
مجێوردا بەرامبەر بە سوپاســی بۆ هاوســەرەكەی دەڵێت: خۆزگە لەبری 

ئــەوەی پەیكــەر بــۆ پیاوە گەورەكان درووســت بكرایــە، پەیكەر 
بۆ فرمێســكەكانی ژن و خوشــكەكانیان دروســت دەكرا، 

ســەركەوتنەكانی  لەپشــت  ئەوانــن  ئــەوە  چونكــە 
پیاوانەوەن، بۆیە هەمیشــە دەبێت كۆمەڵگە رێز 

لە گەورەیی ژن بگرێت، ژنیش خۆی ئەم 
گەورەییــەی خــۆی بپارێزێــت، دیارە 

بەپێــی ســەردەم و رۆژگارەكان 
بــەرپـــرســـیــاریـــــەتییەكەش 

دەگۆڕدرێت.«

گەنجان لە راگرتنی پێشینەی 
هاوسەرگیری نیگەرانن

دواكەوتنی پێشینەی هاوسەرگیری كێشە دروست دەكات
»مــن فەرمانبــەرم و دەرچــووی كۆلێــژم و تەنیــا 600 هــەزار 
دینــار مووچەكەمــە، ئەویــش بەشــی هیــچ ناكات، بەڵام ســوپاس 
بۆخــوا بەهەوڵــی چەنــد پەرلەمانتارێــك پێشــینەی هاوســەرگیری 
زیادكرا، ئێســتا دەتوانین بەو پێشــینە شــتێك بەشتێك بكەین، بەڵام 
كێشــەكە ئەوەیــە هەمــوو ســاڵێك بودجــە دوادەكەوێــت و پێشــینەی 
هاوسەرگیریش رادەگرن، واتە لە ساڵێكدا تەنیا چەند مانگێك ئەو 
پێشــینەیە دەدرێت«. ئەوە قســەی فەرمان محەمەدی تەمەن 31 
ســاڵ بــوو. ئەو پێشــنیار دەكات »حكومەت ســندووقێكی تایبەت 
بــۆ پێشــینەی هاوســەرگیری و خانووبــەرە دابیــن بكات و ســاڵانە 

چاوەڕوانی پەسەندكردنی بودجە نەكات«. 
یەكێــك لــەو بابەتــە گرنگانــەی كــە هەمیشــە كــۆڕان وكچــان 
لەقۆناغی زانكۆ بگرە پێش زانكۆش باسی لێوە دەكەن، پێكهێنانی 
ژیانــی هاوســەرییە، كــە بە بەراورد بە ســاڵانی رابــردوو ڕیژەكەی 
بەشــێوەیەكی بەرچــاو بەرزبۆتــەوە، بــەڵام هێشــتا گەنجــان دەیــان 
كۆســپ و تەگەرەیان لەبەردەمە، بەتایبەتی بەهۆی  گرانیی زێڕ 
و كەمیــی داهاتیانــەوە، بەشــێكی زۆریــان لەكاتــی پێكهێنانی ئەم 

پرۆسەیە ڕووبەڕووی زۆر گرفت دەبنەوە.
هێــرش كاروان ســەلیم، قوتابــی قۆناغــی ســێیەمی كۆلێــژی 
ئادابەو وەك خۆی باســیكرد، ئەمســاڵ لەگەڵ كچێكی هاوپۆلی 
خۆی هاوســەرگیری ئەنجامداوە، هێرش زۆر دڵخۆشــە بەوەی كە 
توانیویەتــی پرۆســەی هاوســەرگیری لــە »تەمەنێكــی گونجاو« 
ئەنجــام بدات. بەڵام رایوایە »بڕی پێشــینەی هاوســەرگیری زۆر 
كەمەو بەشــی هیچ ناكات«، گوتیشــی »گەرچی ئەو پێشــینەیە 
كەمێــك كێشــەكەمی كــەم كردۆتــەوەو قەیرانــە ئابوورییەكــەی بۆم 
چارەسەر كردووە، خۆم و هاوسەرەكەشم توانیومانە لەدوای دەوامی 
كۆلێــژ لــە یەكێــك لــە كۆمپانیاكانــی گواســتنەوە و فڕۆكەوانــی 
كاربكەیــن«. هێــرش بــەدەم كاركردنــەوە، باســی ئــەوەی كــرد كــە 
»حكومــەت تەنیــا شــەش مانــگ یان هەشــت مانگ پێشــینەكە 

خەرجدەكات و دوای ئەوە ڕایدەگرێت«.
ئومێد كاكل وەك گەنجێك پێیوایە بەهەوڵ كۆششــی ژمارەیەك 
 5 بــۆ  ملیۆنێكــەوە  لــە  هاوســەرگیریی  پێشــینەی  پەرلەمانتــار 
ملیــۆن دینــار زیــاد كــراوە، بــەڵام ئــەم بــڕە پارەیە ســوودی زۆری 
نییــەو دەڵێــت »بــڕی پێنج ملیۆن بۆ ئێســتا شــتێكی ئەوتۆی پێ 
ناكرێــت، چونكــە ئێســتا نرخــی زێــڕ و شــتوومەكی ناومــاڵ زۆر 
بــەرزە وەك پێویســت ناتوانیــن كاری خۆمانــی پــێ جێبەجێبكەین، 
بۆیە داواكارین پێشــینەی هاوســەرگیری بكرێتە 15 ملیۆن دینارو 
هاوشــێوەی پێشــینەی خانووبەرە بێت، چونكە ئەوە بۆ دەســتپێكی 
ژیانی هاوسەری گەنج زۆر پێویستە و بەشێكی زۆری كێشەكانیان 

چارەسەر دەكات«.

پێویستە پێشینەی هاوسەرگیری كوڕان و كچانی قەیرە دوو 
بەرامبەر بكرێ

رەشــید ســلێمان یەكێكــە لەو دەیــان گەنجەی كە بــەو پێنج ملیۆن 
دیناری پێشــینەی هاوسەرگیری توانیویەتی پرۆسەكە ئەنجامبدات، 
رێــژەی  پێشــینەیە  ئــەو  هــۆی  بــە  كــە  ئەوەشــدەخاتەڕوو  ناوبــراو 
هاوســەرگیری زیــادی كــردووە، بەڵام بەشــێكی زۆر لەكچانی قەیرە 
ماونەتــەوەو پێویســتە خەمێــك لــەوان بخورێــت، بۆیی مــەرج نییە بۆ 
هەمــوو زەواجێــك یــەك جــۆر پێشــینە هەبێت، ئێســتا ئەگــەر كوڕێك 
كچێكــی 18 ســاڵان بهێنێــت و كچێكــی چڵ ســاڵان بهێنێـــت، هەر 
یــەك پێشــینە وەردەگرێــت، بــەڵام ئەگــەر پێداچوونەوەی بــۆ بكرێت، 
دەكــرێ ئەگــەر كوڕێك لەگەڵ كچێكی تەمەن 30 هەتا 40 ســاڵان 
یان بێوەژنێك هاوسەرگیری بكات، پێشینەكەی دوو ئەوەندە بێت، واتە 
پێشینەی هاوسەرگیری كوڕان و كچانی قەیرە دوو بەرامبەر بكرێ، 

ئەوە هاندانێكە بۆ كەمتر كردنی قەیرەیی« .
عەقڵ و دەروون و تەمەنی گونجاو بەختەوەری خێزانی 

مسۆگەر دەكات
توێــژەری كۆمەڵایەتی ســیڤان كەمــال ئاماژە بەوە دەدات كە هەر 
كەســێك كاتێك هاوســەرگیری دەكات، لە پێش هەموو شتێكدا دەبێت 
لە لایەنی عەقڵی و دەروونی و تەمەنەوە ئامادەگی وەرگرتنی ژیانی 
تازەی هەبێت، گوتیشــی »ئەوەی گرنگە لەپرۆسەی هاوسەرگیری 
چۆنێتی ئەوكەسەیە كە دەتوانێت لەگەڵ ئەو پرۆسەیەدا بژی، چونكە 
لەپــاڵ توانــا ماددیەكان پێویســتە توانای مەعنەویــش هەبێت، ئەمە 
بێجگە لەوەی كە تەمەنی هاوســەرگیری پەیوەندی بە هەلومەرجی 
جۆراوجۆر وەكو ژیانی شــار و گوند، ئاســتی رۆشنبیری، كەلتووری 
بنەماڵەكان هەیە، بەڵام لە زۆربەی وڵاتانی ئاسیادا گەنجان لە نێوان 

تەمەنی 18 تا 25 ساڵی خێزان پێكدەهێنن«.
ناوبــراو ئەوەشــدەخاتەڕوو كــە پێدانــی پێشــینەی هاوســەرگیری، 
كاریگەرییەكــی زۆری لەســەر لاوان هەیــە و دەبێتە هۆی ئەوەی كە 
زورتر بچنە نێو ئەم پرۆەسەیەوە، گوتیشی: »لەڕاستیدا دیاریكردنی 
ئەو بڕەپارەیە كاریگەری زۆری لەســەر پڕۆســەی هاوســەرگیری لە 
هەرێمی كوردســتاندا هەبووە، بە تایبەت لە چەند ســاڵی ڕابردوودا، 
بۆیــە ئەگــەر دیراســەیەك بكەین، ڕەنگە ئــەوكات حەقیقەتی ئەو بڕە 
پارەیەمــان لەســەر گەشــەپێدانی پڕۆســەی هاوســەرگیری بــۆ ڕوون 
ببێتەوە، بەڵام گرانیی نرخی زێڕ كاریگەرییەكی نێگەتیڤی دیكەی 
لەســەر لاوان دروســتكردووە، چونكــە لەگــەڵ زیادبوونــی داهاتــی 
تاكدا نرخی زێڕیش بەرز دەبێـــتەوە واتا دەبێت نەخشــەیەك هەبێت بۆ 

ڕاگرتنی باڵانس«.
ســیڤان كەمــال لــە درێــژەی قســەكانیدا هێمــا بۆ ئــەوە دەكات كە 
تەمەنــی هاوســەرگیری لــە زۆربەی وڵاتــە پیشەســازییەكان زیادی 

ئەگەر پێشینەی هاوسەرگیری 
كوڕان و كچانی قەیرە و بێوەژن 
دوو بەرامبەر بكرێ، بەشێكی 
زۆری دیاردەی قەیرەیی و 
كێشەی بێوەژنان چارەسەر 
دەكرێ

پێویستە حكومەت سندووقێكی 
تایبەت بۆ پێشینەی 
هاوسەرگیری و خانووبەرە دابین 
بكات و ساڵانە چاوەڕوانی 
پەسەندكردنی بودجە نەكات

ئامادەبوونی عەقڵی و دەروونی و 
تەمەنی گونجاو بۆ هاوسەرگیری 
زیاتر لە پێشینەی هاوسەرگیری 
بەختەوەری خێزانی مسۆگەر 
دەكات

گەرچــی حكومەتــی هەرێمــی كوردســتان بــۆ ئاســانكاری لــە پێكهێنانــی خێــزان بڕی 
پێشینەی هاوسەرگیری لە یەك ملیۆن بۆ پێنج ملیۆن دینار بەرز كردەوە، بەڵام بەهۆی 

بڕینــی بودجــە و مووچــە لــە لایەن حكومەتی بەغــداوە، هەروەها بە هۆی شــەڕی 
داســەپاوی تیرۆریســتانەوە كە بارگرانییەكی زۆری دارایی بۆ حكومەت دروســت 
كردووە، پێشینەكان و لە ناویانداپێشینەی هاوسەرگیری راگیراوە، ئەوەش چەندین 
كۆســپ و تەگــەرە بــۆ ئــەو گەنجانــە دروســتدەكات كــە بــۆ پێكهێنانــی ژیانی 

هاوبەش پشت بە وەرگرتنی پێشینەی هاوسەرگیری دەبەستن.  

كردووە، ئەمە سەڕەڕای ئەوەی كە ئەو وڵاتانەی لە حاڵی گەشەسەندنیشن رووبەڕووی 
ئەم دیاردەیە بوونەتەوە. وڵاتانی جیهانی ســێیەم یاخود وڵاتە تازە پێگەیشــتووەكان زیاتر 
لە هۆكارێكیان هەیە بۆ كەمبوونەوەی پرۆســەی هاوســەرگیری لەوانە: كێشــە ئابووری 

و كەلتوورییــەكان لــە دەستنیشــانكردنی تەمەنی هاوســەرگیریدا دەورێكــی كاریگەر دەبین، 
لــە هەندێــك وڵاتــدا بیــروڕا ئایینیەكانیــش دەبنــە هۆیەكــی زۆر گرنگ و چارەنووسســاز لەو 

بوارەدا، ئەمە بێجگە لەوەی كە تەمەنی هاوسەرگیری بە گوێرەی هەلومەرجی كۆمەڵایەتی و 
دابونەریت و تەنانەت شوێنی جوگرافیایی و ژینگەی كەسەكان دەگۆڕێت«.

 ئەو توێژەرە جەخت لەوەدەكاتەوە كە پرۆســەی هاوســەرگیری لەكوردســتان گۆرانی بەســەردا 
هاتــووە، »ئەگــەر بەراوردی بكەین لەگەڵ چەند ســالێك لەمەوبــەر دەبینین بە ڕێژەیەكەی زۆر 

بەرزبۆتەوە، چونكە داهاتی تاك زیادی كردووەو قەیرانی ئابووریش 
كــەم بۆتــەوە،« گوتیشــی »بەپێــی ئــەو ئامــار و داتایانەی كە 
ڕێكخراوە ناحكوومییەكان بڵاوی دەكەنەوە، رێژەی هاوسەرگیری 

لەنێــو چینــی هــەژاران زۆر زیاترە بــە بەراورد بەچینــی دەوڵەمەند و 
ناوەڕاســت، چونكە هاوســەرگیری لەنێوان هەژاران لەسەر بنەمایەكی 
نەریتییــەو كەمتریــن خەرجــی ئابــووری دەوێت، بەڵام هاوســەرگیری 
نێوان دەوڵەمەندەكان پێویســتی بە داهاتێكی زۆرەو ئەمە وایكردووە كە 

هاوسەرگیری لەنێوان چینی هەژاراندا زۆر زیاتربێت«.
زیادكردنی پێشینەی هاوسەرگیری نرخی زێڕ بەرز ناكاتەوە

هاشــم كەریــم پســپۆڕی ئابــووری، لــە دەســتپێكی قســەكانیدا بــۆ گــوڵان 
ئامــاژەی بــەوە كــرد، كــە زیادكردنــی پێشــینەی هاوســەرگیری چارەســەری 
كێشەكان دەكات و نابێتە هۆی بەرزبوونەوەی نرخی زێڕ، گوتیشی »نرخی زێڕ 

لــە لایــەن زێڕنگەرەكان، یان بازرگانەكانی ئاڵتوون، یان حكوومەتی هەرێمەوە دیاری 
ناكرێت، بەڵكوو بۆرسەی جیهانیی زێڕ ئەوە دیاری دەكات. نرخی زێڕیش بەهۆی ئەو 

تەوژمە سیاسییە نائارامەی رۆژهەلاتی ناوەڕاستی گرتۆتەوە زۆر ناجێگیربووە«.
 ئــەو ئابووریناســە پێشــنیار دەكات گرنگــی زیاتــر بــە هەڵمەتی وشــیاركردنەوەی 

گەنجــان بــە هــەردوو ڕەگــەز بــۆ كەمكردنــەوەی كڕینــی زێــڕ و ئاهەنگــی گێڕانــی 
بەكۆمــەڵ و دۆزینــەوەی هەلــی كار بۆ گەنجان بدرێت، ئەمە بێجگە لەوەی دەتوانرێت وەك 
وڵاتی ئێران سندوقی خۆشەویستی دروستبكرێت، ئەو سندوقەی تایبەتە بە پێدانی قەرزی 
زەواج بــۆ ئــەو گەنجانــەی كە هەژارن و دەیانەوێت هاوســەرگیری بكــەن، ئەمانە هەمووی 

هەنگاون و دەتوانرێت وەك رێكاری چارەسەری كێشەكە جێبەجێ بكرێن«.
 دانانی سندوقێك بۆ وەرگرتنەوەی قەرزەكان ئاسانكاری زیاتر بۆ هاوڵاتیان دەكات

لــەلای خۆیــەوە دلێــر مەحموود بڕیــاردەری لێژنەی دارایــی و ئابووری لە پەرلەمانی كوردســتان، 
جەختــی لــەوە كردەوە كە »پەرلەمانی كوردســتان هەمیشــە هەوڵــی بەردەوامی 

داوە بــۆ زیادكردنــی پێشــنەی هاوســەرگیری و گوتیشــی: »ئێمە 
پێشــنیارمان كــردووە كــە ســندوقێك هەبێــت بــۆ وەرگرتنــەوەی 
قــەرزەكان، بــۆ ئــەوەی ســەرجەم پــارەكان كــە وەردەگیرێتــەوە لەو 

ســندوقەدا بن، هەرچەندە ئێســتا حیسابێك هەیە كە ئەو پارانەی بۆ 
دەنێرنــەوە، بــەڵام ئەگەر بكرێت بە ســندوقێك، ئەوكات زیاتر ئاســانكاری 

بۆ هاووڵاتیان دەكات«.

گوڵان: كۆمەڵایەتی

بەپێی ئاماری رێكخراوی 
تەندروستی جیهانی، ئاستی 
تێكڕای تەمەن لە هەرێمی 
كوردستان بۆ خوار 60 ساڵ 
دابەزیوە

گوڵان: كۆمەڵایەتی

هەڵكشانی رێژەی مردن 
زەنگێكی مەترسیدارە

لێكۆڵینــەوە زانســتییەكان ســەلماندوویانە، كــە ژینگــەی تەندروســت، جــۆری خــۆراك، وەرزش و خۆشــگوزەرانی چانســی 
تەمەندرێژی و مانەوەی مرۆڤەكان لە ژیاندا زیاتر دەكەن، هەر ئەوانەشە وایكردووە كە لە زۆربەی وڵاتانی دونیادا بایەخێكی 
زۆر بــە تەمەندرێــژی مــرۆڤ و ســاخڵەمییان دەدرێــت. بەڵام لــە وڵاتانی ۆژهەڵاتیدا بە هەرێمی كوردستانیشــەوە، جگە لە 
شــەڕ و كوشــت و بڕەكان، رێژەی مردنی ئاســاییش بەرز بووەتەوە. ئەوەتا لە ماوەی شــەش مانگی رابردوودا تەنیا لە شــاری 

هەولێر)3186( كەس بە هۆكاری جیا و لە تەمەنی جیاواز گیانیان لە دەستداوە.

زانایان بۆ تێكڕای تەمەنی مرۆڤ 150 ساڵیان داناوە، بەڵام زۆر 
بەدەگمەن مرۆڤەكان دەگەنە ئەو تەمەنە، بەشــێوەیەكی گشــتی كەســە 
بــە تەمەنەكانــی جیهان، تەمەنیان لەنێوان 110-125 ســاڵدایە. بەپێی 
ئامــاری رێكخــراوی تەندروســتی جیهانی، ئاســتی تێكڕای تەمەن لە 
هەرێمی كوردستان بۆ خوار 60 ساڵ دابەزیوە، چونكە لە چەند ساڵی 
رابــردوودا زۆرتریــن رێــژەی مردن لەنێــوان تەمەنی )1 تا 55( ســاڵی 

تۆماركراوە.
بەپێی ئاماری پەیمانگەی پزیشكی دادوەری هەرێم، كۆی گشتی 
ئەو مردووانەی كە لە ساڵی رابردوودا - 2014 - لە سەرجەم پزیشكە 
دادوەرییەكانــی هەرێمی كوردســتاندا تۆماركــراون، ژمارەیان- 3255-
هاووڵاتییــە و ئــەوەش بەرزتریــن رێــژەی مردنە كە بەراورد بە ســاڵانی 
رابــردوو لــە ســاڵی 2014 تۆمار كــراوە. كەمترین رێــژەی مردنیش لە 
پزیشكی دادوەری شارەزوور تۆماركراوە و زۆرترین رێژەی مردنیش لە 

پزیشكی دادوەری دهۆك تۆماركراوە.
لە ئامارەكەی پەیمانگەی پزیشــكی دادوەری هەرێمدا خشتەیەكی 
تایبــەت بــە ژمارەو هۆكاری مردنــی ئافرەتانی دیاری كردووە. بەپێی 
ئەو خشــتەیە لەماوەی پێنج ســاڵی رابردوودا گۆڕانكاری زۆر بەســەر 
مردنــی  هــۆكاری  و  ژمــارە 

ئافرەتانــدا هاتــووە، بــە جۆرێــك كــە لە پارێــزگای هەولێر و ســلێمانی 
مــردن بــە هــۆكاری خنــكان زیادی كــردووە و لە پارێــزگای دهۆكیش 

كەمی كردووە. 
هــەر بــە پێــی ئــەو ئامــارە تەنیــا لــە هەولێــر 137 ئافــرەت و 40 
پیاو بەهۆی ســووتانەوە گیانیان لەدەســتداوە. هەروەها لە ماوەی پێنج 
ســاڵی رابردوودا لەهەر سێ پارێزگاكەی هەرێمی كوردستان )هەولێر، 
سلێمانی، دهۆك(، سێ هەزار و 49 ئافرەت بە رووداوەكانی )سووتان، 

فیشەك، رووداوی هاتووچۆ، خنكان( گیانیان لەدەستداوە.
زۆرترین ژمارەی مردن لەســەر ئاســتی كوردســتان هی پیاوان بووە 
و زۆرتریــن ژمــارەی مــردن لــە دهۆك تۆماركراوە، كــە لە دهۆك 935 
كەســن. دوای ئەویــش هەولێــر دێــت بــە 934 كــەس، بــەڵام ســلێمانی 

بەپلەی سێیەم دێت بە 862 كەس.
لە ســنووری هەر چوار پارێزگاكەی هەرێمی كوردســتان، لەماوەی 
ساڵی 2014 بەهۆی خنكان لەئاودا، 134 حاڵەتی مردن تۆماركراوە، 

كە زۆرێنەی لە پارێزگای سلێمانیدا بووە و 37 حاڵەت بووە، 
دوای ئەویــش پارێــزگای دهۆك بە 28 حاڵەت، هەولێر بە 

27 حاڵەت دێن.
سەبارەت بە خنكان بە پەت، 55 حاڵەت تۆماركراوە، 

پیسبوونی ژینگە و هاوردەكردنی 
دەرمان و خۆراكی خراپ، 

تێكچوونی باری دەروونی خەڵك، 
كەمی جووڵە و زۆرخۆری، 

بوونەتە هۆی سەرهەڵدانی 
دەیان نەخۆشی كوشندە لە 

هەرێمی كوردستان

خنكان بەپەت پێكەوە 
لەكوردستان 179 حاڵەتی لێ 

تۆماركراوە، كە 45 حاڵەتی ژن 
بووە و 135 حاڵەتی پیاو بووە

لــە هەولێــر 27، ســلێمانی 20، دهــۆك 4، بەمشــێوەیە خنكان لە ئاو و 
خنــكان بەپەت پێكەوە لەكوردســتان 179 حاڵەتــی لێ تۆماركراوە، كە 

45 حاڵەتی ژن بووە و 135 حاڵەتی پیاو بووە. 
لــە پارێــزگای هەولێــر، بەنێر و مــێ، زۆرینەیان بەهــۆی رووداوی 
ئۆتۆمبیل گیانیان لەدەستداوە، كە ژمارەیان 345 حاڵەت بووە، دوای 
ئەویــش مــردن بەهــۆی فیشــەك دێــت، كــە 188 حاڵەتە، بــەڵام 177 
حاڵەتــی مردن بەهۆی ســووتانەوە بووە، كە لــەو ژمارەیە 40 حاڵەتیان 

پیاو بوون.
هەرچــی خنكانــە لەنــاو ئــاو 27 حاڵەتــی پشــكنین تۆمــار كراوە، 
كــە هەمــووی پیاو بــوون، بەڵام خنكان لە رێگــەی پەتەوە 27 حاڵەت 
پشكنینی بۆ كراوە، كە 13یان ئافرەت بوون. مردنیش بە هۆی كارەباوە 

24 حاڵەت پشكنینیان بۆكراوە و تەنیا 4 حاڵەتیان ئافرەت بوون.
لەلایەكی دیكەوە بەپێی ئاماری فەرمانگەی گشــتی تەندروستی 
لــە  لــە شــەش مانگــی یەكەمــی ئەمســاڵ 2015،  هەولێــر تەنیــا 
هەولێر3186 كەس مردوون. ژمارەی مردووانی ساڵی 2014ی شاری 
هەولێــر 5870 كــەس بــووە و ژمارەی لە دایكبووانیش 56900 منداڵ 

بووە.
49،2 ی ئــەم رێژەیــە بــە هــۆكاری نادیــار واتــا رووداو 
مــردوون. 22،2 بــە هۆی نەخۆشــییەكانی دڵ و بۆڕییەكانی 
خوێــن بــووە. 9،9 منداڵــی تــازە لەدایكبــووی تەمــەن )1 تــا 
30( رۆژی بــوون. 2،8 شــێرپەنجە و 1،3 نەخۆشــییەكانی 
هەوكــردن و زینــدەوەرە وردبینــەكان و 1،3 كۆئەندامــی میزەڕۆ 
بــوون، هەروەهــا 1،1 نەخۆشــییەكانی كۆئەندامــی هەناســە و 
0،2 نەخۆشــییەكانی رژێنــەكان و میتاپۆلــزم و بەرێژەی 0،1 

نەخۆشییەكانی كۆئەندامی هەرس بوون.
لەلایەكــی دیكــەوە بــە گوێرەی ئامــاری پۆلیســی هەولێر لە 
مــاوەی نــۆ مانگــی رابــردوودا، 153 كــەس لە شــاری هەولێر بە 
هۆی رووداوەكانی هاتوچۆ گیانیان لە دەستداوە و 280 كەسیش 

كەمئەندام بوون.
پسپۆڕانی تەندروستی و بۆماوەزانی رایدەگەیێنن، پیسبوونی 
ژینگــە و هاوردەكردنــی خــۆراك و دەرمانــی خــراپ و كێشــەی 
دەروونــی و زۆرخــۆری، نەخۆشــییە درێژخایــەن و كوشــندەكان، 

رێــژەی مردنــی لە كوردســتان بەرەو هەڵكشــان بردووە. 
هەروەهــا دەڵێــن لــە مــاوەی چەنــد ســاڵی رابــردوودا 
تێكــڕای تەمەنــی مرۆڤی هەرێمی كوردســتان 10 

بۆ 15 ساڵ دابەزیوە.
بــۆ ئــەوە دەكات  د.كەریــم جــەلال، پســپۆڕی بۆماوەزانــی هێمــا 
كــە پیســبوونی ژینگــە و هاوردەكردنــی دەرمــان و خۆراكــی خــراپ، 
تێكچوونی باری دەروونی خەڵك، كەمی جووڵە و زۆرخۆری، بوونەتە 

هۆی سەرهەڵدانی دەیان نەخۆشی كوشندە لە هەرێمی كوردستان. 
ئــەو پزیشــكە ئامــاژە بــەوە دەكات: لەئەنجامــی ئــەو هۆكارانــەی 
ســەرەوە رێژەی رەگە سەربەســتەكان free radical لە لەشــی مرۆڤ 
زیادەبێــت، ئــەو مــادە زیانبەخشــانەش هێــرش دەكەنــە ســەر مــاددەی 
DNA، بەمــەش بــازدان Mutation لــە خانەكانــی لــەش روودەدات، 
هاوســەنگی جینە ســەرەكییەكان تێكدەچێ و دەبنە هۆی دروستبوونی 
نەخۆشــییەكانی شــێرپەنجە، دڵ، كۆئەندامی هەناســەدان و نەخۆشــی 
دیكــە، دواجــار بــە هۆیانــەوە مرۆڤــەكان لەتەمەنێكی كورتــدا دەمرن. 
گوتیشــی: »تێكچوونــی دەوروبــەری تەندروســت، بــە هــۆی زۆری 
شــەڕ و بوونی گرفتی دارایی، رامیاری، كۆمەڵایەتی، فەرهەنگی، 
دڵ،  شــەكرە،  خوێــن،  گوشــاری  وەك  نەخۆشــییەكانی  زۆربوونــی 
شــێرپەنجە، زیادبوونی كێشــی لەش، گرنگینەدان بە تەندروستی لەش 
و پشتگوێخســتنی رێنمایــی پزیشــكی، پیســبوونی ژینگــە، كەمــی 
خزمەتگوزاری تەندروســتی و پاڵەپەستۆ دەروونییەكان، ئەو هۆكارانەن 
كە وایانكردووە ساڵ لە دوای ساڵ رێژەی نەخۆشییەكانی دڵ، شەكرە، 
پاڵەپەســتۆی خوێن، شــێرپەنجە، جەڵتەی دڵ و مێشك بەرەو هەڵكشان 
بچن، كە هۆكاری سەرەكی زیادبوونی رێژەی مردنن لە كوردستان. »
كاروان مەجید دزەیی هەڵگری بڕوانامەی دكتۆرا لە دەروونناســی 
ئامــاژە بــەوە دەكات: هۆكارەكانــی دابەزینی ئاســتی تەمەنی مرۆڤ 
لە كوردســتاندا بریتین لە چەند هۆكارێكی جیاواز، لەوانە پیســبوونی 
ژینگــە، هاوردەكردنــی دەرمــان و خۆراكی خراپ و ماوە بەســەرچوو، 
تێكچوونــی بــاری دەروونــی خەڵــك بــە شــێوەیەكی گشــتی، وێــڕای 
گرنگینــەدان بــە كوالێتــەی هۆكارەكانــی ژیــان كــردن لــە ســەرووی 
هەموویانــەوە ئۆتۆمبێــل، كــە پلێتی زۆربەی ئۆتۆمبێلەكان بە دەســت 
دەقۆپێتەوە، لەم نێوەندەشــدا هاووڵاتی دەبێتە قوربانی دەستی بازرگانە 
بــێ ویژدانــەكان، لــە كاتێكدا بازرگانێك نییە لەگەڵ بەرپرســێكی ئەم 

كوردستانە هاوبەش و شەریك نەبێت«.

